
 
 
 

 
Side event hau UNESCO Etxea – Euskal Herriko UNESCO zentroak antolatu du, AMUGE 
(Euskadiko Emakume Ijitoen Elkartea), Euskadiko Gazteriaren Kontseilua (EGK), 
Munduko Landagunea (WRF), Emakumeak Aniztasunean eta GEHITU elkarteekin 
lankidetzan.  
 
 
AURREKARIAK 
Guztiok batera taldea gizarte zibileko hainbat erakundek osatu dute, helburu komun 
batekin: gizarte zibileko beste antolakunde batzuekin eta administrazio publikoekin 
gizarte bidezkoago eta zuzenago baten alde lan egitea Euskadin eta Planeta osoan, 
ingurumena eta giza eskubideak errespetatuz, eta bereziki emakumeen eta egoera 
ahulenean dauden pertsonen egoera eta eskubideak ardatz harturik. 
 
2019an sortu zen, eta, egun, talde hauek osatzen dute: AMUGE (Euskadiko Emakume 
Ijitoen Elkartea), Euskadiko Gazteriaren Kontseilua (EGK), Munduko Landagunea 
(WRF), Emakumeak Aniztasunean eta GEHITU (Euskal Herriko Lesbiana, Gay, Trans, 
Bisexual eta Intersexualen Elkartea); Garapenerako Lankidetzaren Euskal Agentziaren 
laguntzarekin.Aurreikusi da laster sartuko direla UNICEF, KOOP SF 4, Amesten eta 
Etxeko Langileen Elkartea.  
 
Lantalde honek, kolektibo kaltetu ezberdinen aldarriak politika publikoetan sartzen 
egiten du lan, horrela, giza garapen jasangarria, bidezkoa eta parekidea lortzeko, 
pertsona guztientzat berdina; betiere, eskubideen eta generoaren 
ikuspegiarekin.Horretarako, erreferentzia gisa hartu da Garapen Iraunkorrerako 2030 

Agenda. Izan ere, guztiz perfektua ez izan arren, tresna eraginkorra, eraldatzailea eta 
unibertsala da paradigma hau lortzeko.  
 
“Guztiok batera” taldearen helburua da Euskadiko talde kalteberak (eskubideak 
urratuta dituztenak) identifikatzea, sakon ezagutzea eta indartzea subjektu politiko 
aktibo gisa, haien ahotsak entzunarazteko eta euskal gizartean presioa egiteko, eta, 
bereziki, erabakiak hartzen dituztenak beren konpromisoak betetzera bultzatzeko. 
 
Gaur egun, bukatzear dago txostena: “Guztiok batera.2030 Agendatik EAEko 
kolektibo kaltetuetara egindako hurbilketa”. Ikerketa kualitatibo baten emaitza da, 
eta azterketa teorikoan eta praktikoan oinarritzen da, espezifikoki ikertutako bost 
kasuren bitartez. Hortaz, Euskadiko bost talde edo kolektibo zehatzetan sakondu dugu: 
LGTB+ komunitatea, emakume ijitoak, emakume migratzaileak, gazteria eta 
jornalariak. Talde horiek aurretik aipatutako elkarteek ordezkatzen dituzte, hain zuzen, 
eta proiektuaren talde motorean daude. 
 
 
 
EKITALDIAREN HELBURUA 
Ekitaldiaren xedea da eskubideak urratuta dituzten pertsona, kolektibo eta taldeen 
ahotsak entzunaraztea, lan-ildo inklusiboak, anitzak eta jasangarriak proposatu 
ditzaten, hain zuzen, 2030 Agenda eta Garapen Iraunkorrerako Helburuak betetzera 
bidean. 
 
 
 
SAIOAREN EGITARAUA 
19:00 (B) | 13:00 (NY)  Hasierako ekitaldia.  

Paul Ortega, Garapenerako Lankidetzaren Euskal Agentziaren  
zuzendaria. 

  
19:05 (B) | 13:05 (NY)  Aurkezpena. 

Guztiok Batera – Euskaditik, sarean lan egitearen esperientzia.  
Arantza Acha, UNESCO Etxeko zuzendaria. 

  
19:20 (B)  | 13:20 (NY)  Mahai-ingurua: 

- Tamara Clavería, AMUGE (Euskadiko Emakume Ijitoen 
Elkartea) 

- Ainhoa Gómez, Euskadiko Gazteriaren Kontseilua (EGK) 
- Agnès Morilhat, Munduko Landagunea (FRM)  
- Francy Fonseca, Emakumeak Aniztasunean 
- Jokin Esnaola, GEHITU (Euskal Herriko Lesbiana, Gay, Trans, 

Bixesual eta Intersexualen elkartea) 
  
20:20 (B) | 14:20 (NY)  Galderak. 
  
20:30 (B) | 14:30 (NY)  Itxiera UNESCO Etxearen eskutik. 

XEHETASUNAK 
Saioa hasteko, Garapenerako Lankidetzaren Euskal Agentziako (Eusko Jaurlaritzaren 
garapeneko lankidetzarako politika planifikatzeaz, koordinatzeaz, exekutatzeaz eta 
ebaluatzeaz arduratzen den erakunde publikoa) ordezkariak labur azalduko du nola ari 
diren lankidetzako entitateak laguntzen 2030 Agenda bete dadin.  
 
Jarraian, UNESCO Etxeako zuzendariak, Arantza Achak, Guztiok Batera lantaldea 
osatzen duten erakundeak aurkeztuko ditu, eta 2019az geroztik sarean egiten dugun 
lanaren inguruan hitz egingo du; izan ere, inklusioaren, aniztasunaren, komunitate-
lanaren eta garapen iraunkorraren bidez 2030 Agenda lortzeko egin dugun esfortzua 
uzten du agerian. 
 

• AMUGEren (Euskadiko Emakume Ijitoen Elkartea) xedea da, oro har, 
komunitate ijitoaren eskubideak eta garapen integrala defendatzea eta 
sustatzea.Arreta berezia jartzen dute EAEko emakume ijitoen arretan, 
sustapenean eta ahalduntzean, aldi berean, beraien berezitasun kulturalak eta 
etnikoak errespetatuz. 

• Euskadiko Gazteriaren Kontseilua (EGK) 1986an sortutako erakunde 
autonomo bat da. Bere helburua da gazteriaren iritziak, proposamenak, ideiak 
eta beharrak entzutea, gero, EAEko instituzio publikoetara eramateko eta 
lobby egiteko gazteriari dagokion plan eta proiektuetan. 

• Munduko Landagunea (WRF) sare plural bat da, eta Familia Nekazaritza eta 
Landa Garapen Jasangarria sustatzea da bere lana.Familia Nekazaritzaren 
baitako federazio eta erakundeek, nekazaritzaren garapenerako erakundeek, 
kooperatibek eta nekazaritzaren ikerketara bideratutako zentroek osatzen 
dute.  

• Emakumeak Aniztasunean jatorri ezberdinetako emakumeen taldea da. 
2007an batu ziren, migratze-prozesua hastean atzean utzitako harremanak 
berriz indartzeko espazio bat sortzeko asmotan.  

• GEHITU (Euskal Herriko Lesbiana, Gay, Trans, Bisexual eta Intersexualen 
elkartea) osatzen dutenen asmoa da LGTB+ kolektiboko pertsonen oinarrizko 
eskubideak (duintasunerako, berdintasunerako eta garapen afektibo-sexual 
askerako) aitortzen direla bermatzea.Lan egiten dute, baita ere, orientazio 
sexualagatiko edo genero-identitateagatiko bazterkeria legala nahiz soziala 
amaitu dadin.  

 
 
Ondoren, UNESCO Etxeak bideratuko du mahai-ingurua; bertan, aipatutako elkarteen 
bost ordezkariek hitz egingo dute, eskubideak urratu zaizkien pertsonen ongizatea 
sustatzera bidean. 
 

• Tamara Claveriak ordezkatuko du AMUGE. 
• Maialen Olabek EGKren izenean hartuko du parte.  
• Agnès Morilhatek ordezkatuko du Munduko Landagunea.  
• Francy Fonsecak hartuko du parte Emakumeak Aniztasunean elkartearen izenean. 
• eta Jokin Esnaolak ordezkatuko du GEHITU. 

IZEN-EMATEA:  https://forms.gle/8veeaKmYBq5A7AWN9  
Zure inskripzioaren baieztapena eta zoom plataformarako esteka bidaliko dizkizugu. 

